
Christi-Gebuert:  

Chouerfënster vun der Firma Linster a 

Schmit aus dem Joer 1894 an der  

Petri-Kette-Kierch zu Äischen. 
(Foto: www.glasmalerei-ev.net) 

 

 
Zesummen mat 
alle Memberen  

vum lokale Kierchefong 
a vum Pastoralrot 

wënsche mir 
 Iech  

an Äre Familljen  
ee schéint, friddlecht a 
rouegt Chrëschtfest, 

an eng gudd 
Gesondheet,  

souwéi dem Härgott 
 säi räichste Seegen  

fir d’Joer 2022 
 
 

Är Pastoralekipp: 
 

Abbé Joël Santer, Paschtouer 
Abbé Jos Halsdorf, Diakon 

Huguette Muller-Kirsch, auxiliaire pastorale  
& Coordinatrice fir d’Parkatechees 

Chantal Lotzkes, Parsekretärin 

Missions statement 
Love God – Love people – Make disciples 

 

  De Poopst Franziskus huet eng Synod ausgeruff. 

Ugefaangen an de 2.945 Diözese weltwäit, soll se am Hierscht 

2023 mat der Versam-mlung vun de Bëscheef zu Enn goën? 

Thema? Et si keng virginn. Firwat? Well de Poopst wëll, dass mer 

lauschtere sollen, lauschteren op d’Probleemer an der Kierch an 

d’Probleemer, déi Mënschen mat der Kierch hunn. Well – an dat 

mierke mer nëmmen allzevill gudd – d’Leit wenden sech of. 

D’Kierch ass uncool, nët méi zäitgeméiss. An ëmmer méi gi 

Stëmmen haart, déi no engem gemeinschaftleche Neiufank 

jäitzen. Och mir mierken et an eiser Par: näischt ass méi sou, wéi 

et ëmmer war. Mir mussen nei Weeër goën, wëlle mer d’Botschaft 

vu Jesus Christus och an d’Zukunft féieren. Wann d’Kierch 

weiderliewe wëll, muss si erëm ee Wee an d’Zukunft goën – an dat 

geet nëmme mat de Leit, déi um Bord vum Wee stinn. Duerfir ass 

et immens wicheg, dass eng männerdominéiert Kierch och d’Fraën 

a virun allem déi Jonk mat op de Wee hëllt. 

 

  An enger synodaler Kierch – wéi mir eng wëlle sinn – 

gehéieren d’Mënschen all, besonnesch déi, déi um Bord vun der 

Gesellschaft stinn, awer och déi, déi vun der Kierch ausgegrenzt 

goufen. An enger synodaler Kierch ass och Plaz fir Leit fir d’Kritiker, 

déi et äis ongemittlech maachen. Mir mussen d’Gemeinschaft 

halen, och wann d’Zesummelie-wen sou fuerchtbar ustrengend si 

kann. A fir als Kierch ze liewen, huet de Poopst äis dräi Stéchwieder 

ginn: Gemeinschaft – Participatioun – Missioun. Mir mussen 

d’Gemeinschaft ënnertenaner verdéiwen, mir mussen all gedeefte 

Chrëschten invitéieren, ze soën, wat hinnen um Häerz läit an 

hinnen dobäi nolauschteren, mir mussen eis Sendung méi op 

maachen fir d’Welt vun haut. De synodale Prozess ass méi, wéi eng 

Bëschofsversammlung zu Roum, et ass ee Wee, deen alle 

Gleewegen opsteet. All däerfen se sech abréngen, wann se wëllen. 

 

  An engem reliéisen Artikel hunn ech deslescht een Artikel 

gelies, iwwer eng Par un der Ostküst vun der USA. Virun iwwer 

zwanzeg Joer war dës Par um Stierwen. Emmer manner Leit sinn 

an d’Gottesdéngschter komm. An déi, déi komm sinn, hu just nach 

consomméiert, wat d’Par produzéiert huet (woubäi ee sech d’Fro 

stelle muss, wiën d’Par ausmecht). E puer Leit hu sech mam 

Paschtouer getraff a festgestallt: Dat kann nët esou weidergoën, 

dat entsprecht nët vum Jesus sengem Geescht an dem Geescht 

vum Evangelium. An et ass zesumme geschwaat a gebied ginn, ee 

spirituellen Austausch huet stattfonnt. Iwwer zwanzeg Joer laang 

huet dësen Austausch gedauert, bis d’Par sech lues a lues erneiert 

huet. Si hu sech d’Fro gestallt: Wat ass eis Missioun, wat ass eis 

Sendung als Kierch, als Eenzelnen. Firwat ass d’Kierch do? Firwat 

ass d’Kierch gudd? A no v llem Bieden ass d’Äntwert fonnt ginn: 

Missions statement – love God – love people – make disciples. 

D’Kierch ass do fir Gott gär ze hunn, fir d’Mënschen gär ze hunn, a 

fir esou Mënschen ze begeeschteren an ze begleeden. An eréischt, 

wéi dës Par eng Äntwert op hier Daseinsberechtegung haat, konnt 

si eng Visioun entwéckelen, wéi si dës Sendung konkret ëmsetze 

sollten, wat fir richteg Instrumenter si gebrauche kéinnten. An 

eréischt duerno kann een Konzepter entwéckelen, al a nei Weeër 

ausprobéieren. 

 

  Dobäi brauche mer och de Courage fir Verännerungen. Mir 

mussen versichen, aner Weeër ze goën, op deenen d’Leit matginn. 

Dobäi musse mer d’Zil fest am Aa behalen, wat Jesus Christus ass. 

Nët de Wee goën, fir Weeër ze goën, mä de Wee goën, fir un d’Zil 

ze kommen, wat Jesus Christus ass. 

 

  Ech weess, och d’Synod ass eng Visioun. Awer ech gleewen 

un d’Visioun. Zesummen, Dir an ech, kënne mer ee neie Wee goën. 

Dobäi ass et wichteg, dass jiddfereen d’Geleeënheet kritt, ze 

schwätzen. Soën, wat him wéi deet (och un der Kierch), soën wat 

nët gudd ass, proposéieren, wéi ee nei Weeër zesumme goë kann. 

An da musse mer äis awer och genuch Zäit huelen fir d’Gebiet, wou 

mer doriwwer nodenken, dat Gesootent sacke loossen an dem 

Härgott uvertrauen. Mir gleewe jo och, dass den Hellege Geescht 

an all gedeeften a gefirmte Chrëscht wierkt. Duerfir: loosse mer 

den Hellege Geescht duerch eis all wierken. A loosse mer – awer 

eréischt zum Schluss – iwwerleeën, wéi et weidergoë soll a wat fir 

nei Weeër mer aschloë sollten. Ee sou een Zeechen an eiser Par 

ass eis sonndeeglech Kannermass, wou mer zesummen mat 

jonken Elteren a Kanner d’Sonndesmass feieren, wat mer an deem 

Mooss soss nie haaten. 

 

  Mer wëssen nët, wat um Enn vun der Synod erauskënnt. 

Wat mer wëssen ass, dass mer alleguer d’Chance gebuede kréien, 

matzemaachen. Mat dësem Virwuert wëll ech jiddferee vun Iech 

encouargéieren, Iech an dësem Prozess matzemaachen. Am 

Januar 2022 wäerte mer de Prozess an eiser Par duerchliewen. 

 

  Schéi wier ët, wa mer wierklech zesummen Kierch kéinnte 

sinn, wou kee Mënsch ausgeschloss ass, a jiddfereen sech abrénge 

kann. Dat géif ech äis alleguer wënschen! 
 

     Joël Santer, Paschtouer 

Gottesdéngschtuerdnung 
fir d‘Wochen vum 13. Dezember 2021 bis den 16. Januar 2022 

 

Fir all Massen, déi nët am Regime Covid-Check gefeiert ginn, sollt Dir Iech 
w.e.g. umelden. Ouni Umeldung riskéiert Dir, wa vill Leit sollten an d’Kierch 
kommen, wéinst de sanitäre Mesuren a reduzéierte Plazen, net an 
d’Kierchen eragelooss ze ginn. Umelle kënnt Dir Iech vu méindes bis freides 

vun 8 – 12 Auer (☎ 835003-495). 
 

Dëst gëlt och fir d’Begriefnisser (am Fall, wou kee CovidCheck ugefroot 
gët). Renseignementer kritt Dir am Parbüro. 
 

Mir rappeléieren d’Reegelen 
 

 D’Droën vun der Mask fir an d’Kierch eran an eraus ass obligatoresch. 
 Och während der Mass ass d’Droën vun der Mask obligatoresch (ausser 

am Regime CovidCheck). 
 Desinfektioun vun den Hänn an der Entrée. 
 Déi bekannte Ofstands- an Hygiensreegelen gëllen och fir 

d’Gottesdéngschter (ausser am Regime CobidCheck). 
 Uweisungen vum Uerdnungsdéngscht sinn ze respektéieren. 
 

 

De Regime vum Covid-Check ass fir eenzel Gottesdéngschter  
(Dafen, Hochzäiten, Begriefnismassen…)  och méiglech, 

wann ë vun de betreffende Familljen ugefroot an duerchgefouert gët.  
 

Informatiounen heizou kritt Dir am Parsekretariat. 
 

De Pastoralrot mat de betreffende Leit  
assuréiert de Regime vum Covid-Check  

fir d’Sonndesmassen zu Biissen an zu Bruch.  
 

Souwäit, wéi bei Redaktiounsschluss gewosst,  
ass bei deenen eenzelne Massen markéiert,  

wou d’Massen am Covid-Check-Regime gefeiert ginn. 
Aner Gottesdéngschter kënnen nach derbäikommen. 

Méindeg, 13.12.21           (Hl. Luzia, + ëm 304 / Hl. Odile, + 720) 

09:00 Téinten: Mass fir Léon Flammant a Famill / op Meenung (D) / op  

          Meenung (M). 

 

Dënschdeg, 14.12.21            Hl. Johannes vum Kräiz, + 1591 

09:00 Bruch: Laudes a Mass op Meenung (P93). 

 

Mëttwoch, 15.12.21 

Kee Gottesdéngscht an eiser Par! 

 

Donneschdeg, 16.12.21 

18:30 Gräisch: Mass als Stëftung fir Henri Brimeyer a Catherine  

          Kauffmann. 

 

Freideg, 17.12.21             Yolanda vu Veianen, + 1283  

        Priorin vum Klouschter Märjendall 
                Niewepatréinesch vun der Par Äischdall-Helpert 

09:00 Bruch: Laudes a Mass zur Éier vun der Yolanda, fir d’Verstuerwen  

          vun der Famill Santer-Liefgen. 

          Uschléissend: eucharistesch Ubiedung (bis 10 Auer). 
 
D’Yolanda (griech: violett Blumm) gouf ëm d’Joer 1231 op 
der Veianer Buerg gebuer als Duechter vum Grof Heinrich 
vu Veianen an der Maartgräfin Margareta vu Namur. 
Doduerch huet si dem europäeschen Héichadel ugehéiert a 
sollt deementspriechend virdeelhaft bestued ginn. Schon 
als Nengjähreg soll si aaewer no enger Visite bei hierer 
Tatta, der Äbtissin vu Salines, de Wonsch geäussert hunn, 
an d’Klouschter ze goën. 
 
Mat 14 joer gouf si als zufünfteg Fra vum Walram vu 
Monschau bestëmmt. Dëst Bestiednis sollt d’Relatioun 
mam Grof vu Lëtzebuerg festegen, mä d’Yolanda huet eng Visite vum Dominikanerinne-
klouschter Märjendall genotzt, fir do am Klouscher ze bleiwen. Si huet hier Hoer 
ofgeschnidden an ass an den Noviziat agetratt. Hier Mamm huet sech wéineg méi spéit 
a Begleedung vun e puer bewaffneten Edelleit virum Klouschter opgestallt an huet mat 
der Zerstéierung gedroht, wann d’Yolanda nët géif matkommen. D’Yolanda ass nees op 

http://www.google.lu/url?sa=i&rct=j&q=&esrc=s&source=images&cd=&cad=rja&uact=8&ved=2ahUKEwj5zumjo_blAhXE-KQKHXLJBIkQjRx6BAgBEAQ&url=/url?sa%3Di%26rct%3Dj%26q%3D%26esrc%3Ds%26source%3Dimages%26cd%3D%26ved%3D%26url%3Dhttps://www.letzebuergwest.lu/sites/letzebuerg-west/files/download/2017-10/LEADER_mag_n1_225x275_complet_v4_0.pdf%26psig%3DAOvVaw0MONpa7hRK9HElgJtStQny%26ust%3D1574252888550282&psig=AOvVaw0MONpa7hRK9HElgJtStQny&ust=1574252888550282

Veianen zréckkomm, a gouf an der Buerg agespaart. Eréischt no Vermëttlung vum 
Walther vu Meesebuerg, dem Prior vum Dominikanerklouscher zu Tréier, souwéi vum 
hellegen Albert dem Groussen, konnt si 1248 erëm zréck an de Märjendall goën. 1258 
gouf si Priorin vum Klouschter. Duerch etlech Schenkungen (Lännereien, …) vun de 
Grofe vu Veianen a Lëtzebuerg guet de Märjendall ee groussen Opschwonk erlieft. 
D’Yolanda huet eng Bibliothéik ariichte gelooss a sou fir eng wirtschaftlech a kulturell 
Bléi am Klouschter gesuergt. Nom Doud vun hierem Papp op dem sechste Kräizzuch 
1252 ass och hier Mamm am Märjendaller Klouschter agetratt. Ënnert der Yolanda gouf 
d’Dominikanerinneklouschter am Märjendall zu engem bedeitende reliéisen Zentrum an 
eiser Géigend. Ënnert hierer Leedung gouf och déi gotesch Klouschterkierch gebaut, vun 
där haut näischt méi ze gesinn ass. Gestuerwen ass si de 17. Dezember 1283, a si gouf 
hannert dem Haaptaltoer vun der Klouschterkierch begruewen. 
 
Dem Yolanda säi Beichtvater, den Dominikaner Hermann vu Veldenz, huet ëm 1293 eng 
laang, gereimte Liewensbescheschreiwung am muselfränkeschen Diaklekt verfaasst, 
wahrscheinlech daat eelsten Dokument an eiser lëtzebuerger Landessprooch vun 
deemols.  D’Klouschter Märjendall gouf 1783 opgehuewen an néiergerappt.  Hier 
Wäertsaachen koumen a verschidde Kierche. Sou koum de prächtegen Héichaltoer an 
d’Uergel op Jonglënster. Déi zwee grouss Säitenaltär (mat der Statue vum séilege Péiter 
vu Mailand) koumen op Steesel. Vun deenen zwee méi klenge Säitenaltär koum een an 
de Stadgronn (op deem gët haut déi Schwaarz Noutmuttergottes veréiert), deen annere 
mat der Pietà koum an d’Téintener Kierch (de Märjendall huet jo ëmmer zur Par Téinten 
gehéiert). Ee wäertvolle Barockkielech, ee roude Chouermantel mat passendem 
Massgewand sinn och haut nach an der Téintener Kierch ze bewonneren. Och 
verschidde Statuen aus der märjendaller Zäit sinn an der Bëschdrefer an an der Téintener 
Kierch ze fannen. 
 
1882 gouf de Kapp vum Yolanda fonnt an ass iwwer Statiounen zu Epenay a Lëtzebuerg 
1932 erëm an de Märjendall zréckkomm, wou sech an der Tëschenzäit déi Wäiss 
Pateren néiergelooss haaten. Wéi si déi 1974 de Märjendall nees verlooss hunn, koum 
d’Reliquie op Veianen, wou si haut an engem Reliquiar an der Trinitarierkierch veréiert 
gët. Déi nei Klouschterkierch am Märjendall, déi vun de Wäisse Pateren gebaut an der 
Rousekranzkinnigin geweit war (déi als Gebai haut nach do steet), gouf Enn der 
siwwenzeger Joren entweit a gëtt hautzudags als Festsall benotzt. Et war déi éischt 
Kierch um Territoire vun eiser jetzeger Par, déi entweit gouf. 
 
Wéi de 7. Mee 2017 déi nei Par „Äischdall-Helpert St-Willibrord“ gegrënnt gouf, gouf 
d’Yolanda vu Veianen als Niewepatréinesch vun däer neier Par ernannt. Doduerch éiere 
mer eng Fra, déi am Klouschter Märjendall um Territoire vun eiser Par gelieft huet. Dëst 
Klouschter huet jorhonnertlaang eis Géigend geprägt. Mir éieren eng Fra, däer mer 
kulturell a spirituell sou munches ze verdanken hunn. Yolanda, bied fir äis a fir eis Par! 

4. Sonndeg am Advent C 

 
Samschdeg, 18.12.21       7. Dag viru Chrëschtdag 

17:00 Biissen: Beichtgeleeënheet. 

18:00 Biissen: Virowendmass als 3. Joermass fir Albertine Straus-Geisen  

           / fir Cécile Bock-Linster a Famill / fir Nic a Marguerite Krettels- 

          Faber / fir d’Verstuerwen vun de Familljen Klos-Kohl, Klos- 

          Schintgen a Kohl-Schmit / fir d’Verstuerwen vun der Famill Stoffel 

          / fir Colette Zimmer-Kellen / Stëftung fir Marie Schummer  

          (CovidCheck). 

 
Sonndeg, 19.12.21   6. Dag viru Chrëschtdag 

09:00 Habscht: Tëleesmass fir Anita Keltesch. 

10:30 Bruch: Houmass op Meenung fir d’Par / op Meenung (M)  

          (CovidCheck). 

11:45 Bruch: Kannermass op Meenung (P94) (CovidCheck). 

17:00 Téinten: Eucharistesch Ubiedung (bis 18 Auer). 

Kollekt fir d’Aufgaben vum Poopst  

am Déngscht vun der Weltkierch! 

 

 
Méindeg, 20.12.21    5. Dag viru Chrëschtdag 

09:00 Téinten: Mass fir d’Verstuerwen vun de Familljen Glodt an  

           Duscherer. 

           Uschléissend: Beichtgeleeënheet viru Chrëschtdag. 

Mëttes: Krankekommioun an der Gemeng Habscht: 

W.e.g. umellen am Parsekretariat, Tel.: 835003495. 

17:00 Habscht: Beichtgeleeënheet viru Chrëschtdag (bis 17:30 Auer). 

Dënschdeg 21.12.21    4. Dag viru Chrëschtdag 
09:00 Bruch: Laudes a Mass als Stëftung fir arem Séilen a fir d’Verstuer- 

          wen vun de Familljen Santer-Liefgen-Kerg-Habscheid (vum  

          05/11/21). 

Mëttes: Krankekommioun an der Gemeng Biissen: 

W.e.g. umellen am Parsekretariat, Tel.: 835003495. 

 

Mëttwoch, 22.12.21     3. Dag viru Chrëschtdag 

Kee Gottesdéngscht an eiser Par! 

 

Donneschdeg, 23.12.21      2. Dag viru Chrëschtdag 

Mëttes: Krankekommioun an de Gemengen Helperknapp & Sëll 

W.e.g. umellen am Parsekretariat, Tel.: 835003495. 

17:00 Bruch: Beichtgeleeënheet viru Chrëschtdag (bis 17:30 Auer). 

18:00 Habscht: Rousekranzgebied fir d’Neievangeliséierung. 

18:30 Sëll: Mass als 9. Joermass fir de Pater Albert Huberty scj. 

          Uschléissend: Beichtgeeënheet viru Chrëschtdag. 

Chrëschtdag C 
Héichfest vun der Gebuert vun eiser Här Jesus Christus 

 

Freideg, 24.12.21    Hellger Owend 
16:00 Äischen: Feierlech Familljemetten (Virowendmass) fir Ernest  

          Fack, Anna Mertz, Mathias Nilles an Emma Haupert / fir Marcel  

          an Elise Wolff-Tibor. 

18:00 Téinten: Feierlech Kanner- a Familljemetten (Virowendmass) fir  

           Jean Milmeister / fir Romain an Irma Muller-Zuliani / fir Paul a  

           Lotty Weirich-Nickels, fir Jean a Sylvette Derudder (CovidCheck). 

20:00 Biissen: Feierlech Chrëschtmetten (Gebuertsmass) op Meenung  

          (P95) (CovidCheck). 

23:00 Sëll: Feierlech Chrëschtmetten (Gebuertsmass) – gefeiert bei  

           Käerzeschäin – als Stëftung fir Chanoine Nic Muller, fir Raymond  

          Simon, fir d’Verstuerwen vun de Familljen Thommes-Heider- 

          scheid, Cremers-Kolbach a Muller-Heymann (CovidCheck). 

 

Samschdeg, 25.12.21       Chrëschtdag 
09:00 Simmer: Feierlech Chrëschtmass (Hierdemass) op Meenung  

          (P96) (CovidCheck). 

10:30 Bruch: Feierlech Chrëschtmass (Dagesmass) als Houmass op  

          Meenung fir d’Par (CovidCheck). 

18:00 Béiwen: Feierlech Chrëschtmass (Owesmass) fir Leo a Mike Pick  

          a Famill / Stëftung fir Thérèse Welter a Famill, fir d’Verstuerwen  

          vun der Famill Colbach-Loos. 

Kollekt fir eis Kierchen a fir eis Par. 
 

 

Besicht d‘Krëppercher an eise Kierchen. 
De Krëppebauer ee grousse Merci fir hier vill Aarbecht. 

Fest vun der Helleger Famill vun Nazaret C 

Hl. Stephanus, éischte Märtyrer 
Haaptpatréiner vun der Kierch vu Biissen 

 

Sonndeg, 26.12.21 

09:00 Biissen: Feierlech Chrëschtmass zur Éier vum hellege Stephanus,  

          op Meenung (P97) (CovidCheck). 

09:00 Habscht: Feierlech Chrëschtmass als Tëleesmass fir eise fréiere  

          Paschtouer, de Pater Paul Birsens scj. (CovidCheck). 

10:30 Bëschdref: Feierlech Chrëschtmass als Houmass op Meenung fir  

          d’Par / fir Felix a Josephine Kugener / Stëftung fir d’Verstuerwen  

          vun de Familljen Rollinger, Sand, Martiny, Kahn, Sinnes, Hilbert a  

          Kieffer (CovidCheck). 

11:00 Biissen: Daffeier fir Alessandro Mileto Ferreira. 

17:00 Téinten: Eucharistesch Ubiedung (bis 18 Auer). 

Kollekt fir eis Kierchen a fir eis Par! 
 

 

Méindeg, 27.12.21                  Fest vum hellegen Apostel Johannes 
     Niewepatréiner vun der Kierch vu Bëschdref 

09:00 Téinten: Mass op Meenung (P98). 
 

Dënschdeg, 28.12.21     Fest vun den onschëllege Kanner vu Betlehem 

09:00 Bruch: Laudes a Mass op Meenung (M). 
 

Mëttwoch, 29.12.21        Mëttwoch an der Chrëschtoktav 

Kee Gottesdéngscht an eiser Par! 
 

Donneschdeg, 30.12.21             Donneschdeg an der Chrëschtoktav 

18:30 Gräisch: Mass fir d’Verstuerwen vun der Famill Bourkel-Stoffel a  

          fir Jean-Pierre Limpach. 
 

Freideg, 31.12.21                       (Hl. Poopst Silvester I., + 355) 

09:00 Bruch: Laudes a Mass als Danksagung fir d’Joer 2021 / op  

          Meenung (P99). 

          Uschléissend: eucharistesch Ubiedung (bis 10 Auer). 

Anno Domini 2022 
 

 
 

Samschdeg, 01.01.22             Héichfest vun der Gottesmamm Maria 
                                       Neijoschdag – Oktavdag vu Chrëschtdag 

      Weltfriddensdag 

11:00 Sëll: Festmass zur Éier vun der Gottesmamm Maria, fir ee gléck- 

          lecht, neit Joer 2022 a fir de Fridden an der Welt an an eise Famil- 

 ljen, awer och fir d’Enn vun der Corona-Pandemie (CovidCheck). 

          Uschléissend: sakramentale Seegen zum Joresufank.  

Häerzlech Invitatioun, zesummen mam  Härgott dat neit Joer unzefänken! 

 

 

 

 

 

 

 



Par Äischdall-Helpert St-Willibrord 

 

 

Epiphanie C 
Héichfest vun der Erscheinung vun eiser Här Jesus Christus 

Bietdag an eiser Par 
 

Samschdeg, 01.01.22 

18:00 Biissen: Virowendmass fir all Verstuerwen aus der Par aus dem  

          Joer 2021 (CovidCheck). 
 

Sonndeg, 02.01.22 

09:00 Äischen: Gemeinschaftsmass als 6. Wochemass fir Joseph Moes /   

          Stëftung fir d’Verstuerwen vun de Familljen Feller, Gruber,  

          Heintz- Reuter, Hemering, Hoffmann-Thill, Lambert, Louis,  

          Lucas-Kerschen, Nilles, Printz, Reichling, Reuter-Schockweiler,  

          Stoffel a Wolff. 

10:30 Bruch: Houmass op Meenung fir d’Par (CovidCheck). 

11:45 Bruch: Kannermass op Meenung (P1) (CovidCheck). 
          No der Mass: Kannerseegnung virun der Krëppchen. 

16:00 Téinten: Eucharistesch Ubiedung an der Stëllt. 

17:00 Téinten: Meditativ gestalte Bietstonn. 

18:00 Téinten: Sakramentsandacht zum Ofschluss vum Bietdag. 

Kollekt fir d’Ausbildung vun einheimesche Priester an de jonke Kierchen! 

 

 

Méindeg, 03.01.22             Hellegste Numm vum Jesus 

Hl. Irmina, Äbtissin vun Oeren, + 710 

09:00 Téinten: Mass op Meenung (P2). 

18:30 Bruch: Dafvirbereedung am „Salon bleu“. 

 

Dënschdeg, 04.01.22 

09:00 Bruch: Laudes a Mass op Meenung (P3). 

Mëttwoch, 05.01.22      (Hl. Johannes Nepomuk, + 1860) 

Kee Gottesdéngscht an eiser Par! 

 

Donneschdeg, 06.01.22    (Helleg Dräikinneken Balthasar, Kaspar & Melchior) 

          Gebietsdag fir kierchlech Beruffer 

17:30 Béiwen: Kannermass fir d’Éischtkommiounskanner als Stëftung  

          fir d’Verstuerwen vun der Familljen Welter-Muller, Colbach, Loss,  

          Kahn a Wohltäter / Stëftung fir Abbé Pierre Colbach, Marie Col- 

          bach an d’Verstuerwen vun de Familljen Holzmacher, Kammes,  

          Brandenburger a Wohltäter. 

18:00 Habscht: Rousekranzgebied fir d’Neievangeliséierung. 
 

 
 

Freideg, 07.01.22     (Hl. Raimund vu Penafort, + 1275) 

Éischte Freideg am Mount  (Häerz-Jesu-Freideg) 

09:00 Bruch: Laudes a Mass op Meenung (P4). 

          Uschléissend: eucharistesch Ubiedung (bis 10 Auer). 

  

Samschdeg, 08.01.22      (Hl. Severin, + 482) 

10:00 Äischen: Katechees (Cate 2) an der „Salle Besch“. 

14:00 Biissen: Katechees (Cate 2) an der Spillschoul. 

http://www.google.lu/url?sa=i&rct=j&q=&esrc=s&source=images&cd=&cad=rja&uact=8&ved=2ahUKEwjX1Mfd0YbfAhWHAsAKHXRJCOAQjRx6BAgBEAU&url=http://herz-jesu-bulletin.blogspot.com/2011/08/die-symbole-im-herz-jesu-bild-und-ihre.html&psig=AOvVaw2YjvKAekorVkjPg9dMIT2Y&ust=1544028817811316

Fest vun der Daf vun eiser Här Jesus C 
1. Sonndeg am Joreskrees 

Leschten Dag vun der Chrëschtzäit 

 

Samschdeg, 08.01.22 

18:00 Biissen: Virowendmass als 4. Joermass fir Régine Back-Dasbourg  

          a fir d’Verstuerwen vun de Familljen Back-Meyers an Dasbourg- 

          Boden / Stëftung fir d’Verstuerwen vun de Familljen Betz, Mergen- 

          Mersch, Rasqui, Regenwetter-Frisch, Reinert, Reuland, Schmit,  

          Stoffel, Victor-Arend a Wohltäter (CovidCheck). 

 

Sonndeg, 09.01.22 

09:00 Habscht: Gemeinschaftsmass als Joermass fir Pierre Heiderscheid  

          / fir Hary a Suzanne Espen-Bonifas / fir Jean an Anna Scholer- 

          Schiltz a fir Erny Scholer. 

10:00 Bruch: Katechees (Cate 2) am fréiere Festsall vun der Schoul. 

10:30 Bruch: Houmass op Meenung fir d’Par / 5. Joermass fir Thérèse  

          Melkert-Urlings a fir d’Verstuerwen vun der Famill Melkert- 

          Urlings (CovidCheck). 

11:45 Bruch: Kannermass op Meenung (P5) (CovidCheck). 

17:00 Téinten: Eucharistesch Ubiedung (bis 18 Auer). 

Kollekt fir eis Kierchen a fir eis Par! 
 

 

Méindeg, 10.01.22 

09:00 Téinten: Mass als Stëftung fir d’Verstuerwen vun de Familljen  

          Sanem, Petges, Warnimont, Weinacht, Flaymmant, Wagner,  

          Franck a Ney. 

 

Dënschdeg, 11.01.22 

09:00 Bruch: Laudes a Mass op Meenung (P6). 

 

Mëttwoch, 12.01.22 

Kee Gottesdéngscht an eiser Par! 

Donneschdeg, 13.01.22     (Hl. Hilarius vu Poitiers, + 367) 

18:30 Bëschdref: Mass fir Frédéric Bâlon a Famill / fir Finni an Annik  

          Cler / fir Nicole Dühr / Stëftung fir Jean a Marie Gonderinger- 

          Niedercorn a Famill. 

 

Freideg, 14.01.22 

09:00 Bruch: Laudes a Mass op Meenung (P7). 

          Uschléissend: eucharistesch Ubiedung (bis 10 Auer). 

 

Samschdeg, 15.01.22 

09:00 Biissen: Katechees (Cate Ko) fir d’Éischtkommiounskanner aus  

          der ganzer Par an der Schoul. 

11:30 Habscht: Daffeier fir Inaya Costa-Teles. 

 

 

2. Sonndeg am Joreskrees C 

 

Samschdeg, 15.01.22 

18:00 Biissen: Virowendmass als 14. Joermass fir Gertrud Haas-Biewer  

          (CovidCheck).  

 

Sonndeg, 16.01.22 

09:00 Simmer: Gemeinschaftsmass als Stëftung fir d’Verstuerwen vun  

          de Familljen Weicker, Ries, Risch, Krafft a Wohltäter. 

10:30 Bruch: Houmass op Meenung fir d’Par (CovidCheck). 

11:45 Bruch: Kannermass op Meenung (P8) (CovidCheck). 

17:00 Téinten: Eucharistesch Ubiedung (bis 18 Auer). 

Kollekt fir eis Kierchen a fir eis Par! 

 

 

 
 



Par Äischdall-Helpert St-Willibrord 

Ee grousse Merci… 
 

- eise Koschteren a Blummefraën a –männer, déi eis Kierche 
mat vill Goût an der Rei halen an decoréieren; 

- deene Fräiwëllegen, déi eis Kierchen Dag fir Dag op- an 
zouspären; 

- de Massendénger, déi mat Freed a Würd hieren Déngscht 
erfëllen; 

- dem CGP (Conseil de la gestion paroissiale) mat de 
Kiercheréit, déi d’Immobilien an d’Finanzen vun eiser Par 
geréieren, a sech vill Gedanke maachen, fir dass eis Par och 
an deenen nächste Joren iwwerliewe kann; 

- dem Pastoralrot an den Aarbechtsgruppen, déi mat vill 
Äifer d’pastoral Aufgaben an eiser Par a sengen eenzelnen 
Uertschaften matdroën a gestalten an oft um Dill sinn; 

- deene verschiddene Choralen, den Dirigenten an den 
Organisten fir déi schéi Massen an déi vill Prouwen, déi 
domadder verbonne sinn; 

- den Dammen an Hären, déi d’Kierchewäsch mat vill Léift 
schéi propper an der Reih halen; 

- de Lektoren, déi net fäerten, virun der Gemeinschaft ze 
liesen; 

- eise Museken, déi drop halen, vill reliéis Feiere würdeg 
matzegestalten; 

- de Pompjeeën an allen anere Veräiner, déi äis oft hëllefen; 
- der Éischtkommiounvirbereedungséquipe, déi eis Kanner 

op d’Kommioun virbereeden an deene ville Bénévolen, déi 
mat äis zesummen eis Parkatechees assuréieren; 

- deene villen Donateuren, déi äis finanziell hëllefen, eis 
Kierchen a Kapellen stänneg ze verschéineren an domat an 
der Reih ze halen; 

- den „Oeuvres paroissiales“ vun Äischen, déi sech ëm 
d’Renterter Kapell bekëmmeren an se ënnerhalen an och 
op anere Pläng fir eis Par täteg sinn; 

- deene ville léiwe Leit, déi eis Kierchen esou schéi maachen 
fir Chrëschtdag (Beemercher, Krëppercher, Blummen, e.t.c. 
…); 

- dem Abbé René Reuter, deen och a senger wuelverdéngter 
Pensioun ëmmer do ass, wa mer hiën an eiser Par 
brauchen; 

- de Gemengenaarbechter, déi vill an a rondrëm eise Kieche 
schaffen; 

- de Gemenge vu Biissen, Habscht, Helperknapp a Sëll, ouni 
déi villes net méiglech wär; 

- schlussendlech ee grousse Merci Iech all, déi Dir eis 
Gottesdéngschter besicht an äis moralesch an am Gebied 
ënnerstëtzt. Zesummen si mer Kierch! 

Neiuerdnung vun de Stëftungsmassen / 
Neie Systeem fir Massen iwwer eng 

Zäitspann vu 5 oder 10 Joer 
 

 A sengem Courrier vum 23. November 2021 huet eise 
Weibëschof Leo Wagener, a senger Fonktioun als Generalvikar fir 
„d‘Biens temporels“ matgedeelt, dass ab dem 1. Januar 2022 folgend 
nei Reegelungen a Kraaft trieden: 
 
1. Reduzéierung vun de Stëftungen: 
 

De Prinzip vun der Stëftung ass jo deen, dass eng Persoun der Kierch 
ee Kapital oder Immobilie schenkt. Mat den Zënsen (oder Pacht) soll all 
Joers eng Stëftungsmass gelies ginn. Bedingt doduerch, dass déi al 
„éiweg“ Stëftungen baal kee Kapital méi hunn a scho guer keng Zënsen 
méi ofwäerfen, fonktionnéiert dëse Systeem scho laang nët méi. Duerfir 
sinn dës Stëftungen vum Bistum reduzéiert (zesummegluecht) ginn. 
Doduercher, dass d’Kapital massiv zesummegeluecht gët, sollen op 
d’mannst d’Fraisën vun der Mass gedeckt ginn. Praktesch heescht daat, 
datt aus x Stëftungen eng nei Stëftungsmass dorauser entsteet. 

 
Demnächst wäerte mir als Par dës Reduktiounslëscht geschéckt 

kréien, wouriwwer de CGP säi Avis ofgëtt. Uschléissend gët dës Lëscht 
zur Approbatioun an d’Bistum geschéckt, wou se dann genehmegt gët. 
Mat dëser Autorisatioun trëtt déi nei Lëscht dann a Kraaft. Et sief 
bemierkt, dass ët sech hei ëm déi „éiweg“ Stëftungen handelt, déi nët 
no enger Rei Joren auslaafen, mä déi fir op „éiweg Zäite“ gemaach 
goufen. 

 
Nët betraff heivunner sinn déi „nei“ Stëftungen, déi an deene leschte 

Joren gemaach goufen fir eng Zäitspann vun 25, 20 oder 10 Joer. Dës 
Stëftungs-massen laafen normal weider, bis zu hierer Echéance. 

Ab dem 1. Januar 2022 gi keng nei Stëftungen méi ugeholl. 
 
2. Nouveau système pluriannuel d’intentions des messes: 
 

Et gët awer ee neie System amplaaz gesaat, deen ët erméiglecht, dass 
während enger Zäitspann vu 5 oder 10 Joer all Joers eng Mass gelies ka 
ginn. Géint eng Geldzomm (160 € fir 5 Joer / 330 € fir 10 Joer) gët all 
Joers eng Mass gelies. Hei gët d’Kapital da geholl fir d’Mass ze liesen (an 
nët méi d’Zënsen vum Kapital). Et handelt sech nët méi ëm eng 
Stëftungsmass, mä ëm Massen, déi während enger festgeleuchter 
Zäitspann gefeiert ginn. De Prinzip ass deeselwechte wéi bei all bestallte 
Massintentioun, just eben während der Dauer vu 5, bzw 10 Joer. 

 
Fir weider Explikatiounen oder Renseignementer däerft Dir Iech 

gären und eist Parsekretariat, Tel.: 835003-495, wenden. 
 

3. Wat heescht dat elo konkret? 
 

Déi al Stëftungen ginn sou zesummegeluecht, dass d’Zënsen 
d’Onkäschten vun der alljährlecher Mass decken. Déi méi rezent, 
zäitlech Stëftungen laafen normal weider, bis se ausgelaaf sinn.  
 

Amplaatz vun de Stëftungen trëtt ee neie Systeem am Plaz: fir 
160 € gët während fënnef Joer, fir 330 € gët während zeng Joer eng Mass 
gefeiert. 
 
 
 
 
 
 
 
 
 



Par Äischdall-Helpert St-Willibrord 

 

Agenda 2022 

 
Dës Agenda ass bei wäitem nët perfekt a stellt och nët den Usproch, perfekt ze sinn. 

Vill Informatiounen an Donneeën sinn einfach nët bei äis ukomm. Duerfir, sech w.e.g. 

nët opreegen, mä wann nach Saache feehlen, dës w.e.g. am Parbüro eraginn, fir dass eis 

Agenda sou gudd wéi méiglech gët. 

 

02.01.  Bietdag vun eiser Par Äischdall-Helpert. 

17.01.  Hl. Antonius den Einsiedler, Patréiner vun der Kierch vu Kaalmes. 

20.01.  Hl. Sebastian, Patréiner vun der Kierch vun Huelmes & Niewe- 

                            patréiner vun der Kierch vu Simmer. 

02.02.  Fest vun der Duerstellung vum Jesus (Liichtmessdag). 

09.02.  Hl. Appolonia, Niewepatréinesch vun der Kierch vu Gräisch. 

14.02.  Hl. Valentin vun Terni, Niewepatréiner vun der Kierch vu Béiwen/  

                            Atert. 

20.02.  Vältesdag zu Béiwen/Atert & Kiermes zu Gräisch. 

23.02.  Hl. Celsus, Patréiner vun der Kapell vu Bur & Niewepatréiner vun der  

              Parkierch vu Bruch. 

24.02.  Fest vum hl. Apostel Matthias, Haaptpatréiner vun eiser Parkierch zu  

Bruch & Niewepatréiner vun der Kierch vun Äischen. 

27.02.  Kleng Kiermes zu Äischen. 

01.03.  Hl. Albinus, Niewepatréiner vun der Parkierch vu Bruch. 

02.03.  Äschermëttwoch 

19.03.  Héichfest vum hellge Jousef, Patréiner vun der Kapell vu Schweebech 

10.04.  Pällemsonndeg. 

14.04.  Gréngendonneschdeg. 

15.04.  Karfreideg. 

16.04.  Karsamschdeg / Ouschternuecht. 

17.04.  Ouschtersonndeg. 

18.04.  Celsusfeier a Kiermes zu Bur. 

30.04.  Éischtkommiounsfeieren zu Äischen an zu Béiwen/Atert. 

01.05.  Éischtkommiounsfeier zu Biissen. 

05.05.  Kierchweifest zu Sëll. 

07.05.  Ufank vun der Muttergottesoktav 2022. 

08.05.  Kiermes zu Schweebech. 

10.05.  Pilgerdag vun eiser Par an d’Oktav 

14.05.  Héichfest vun der Consolatrix Afflictorum, eiser Landespatréinesch  

& Patréinesch vun der Kapell vun Ansebuerg. 

22.05.  Schlussoktavsonndeg. 

26.05.  Héichfest Christi-Himmelfaahrt 

29.05.  Hl. Maximin, Haaptpatréiner vun der Kierch zu Gräisch. 

05.06.  Päischtsonndeg 

06.06.  Päischtméindeg a Willibrordusfeier um Helperknapp. 

07.06.  Sprangprëssessioun zu Iechternach. 

12.06.  Dräifaltegkeetssonndeg & Kiermes zu Biissen. 

17.06.  Kierchweifest zu Béiwen/Atert, Bruch & Téinten. 

19.06.  Härläichendag  

20.06.  Kierchweifest zu Habscht. 

23.06.  Nationalfeierdag & Kierchweifest zu Biissen. 

23.06.  Héichfest vun der Gebuert vum hl. Johannes den Deefer,  

Haaptpatréiner vun der Kierch vu Bëschdref & Patréiner vun der  

Kapell um Helperknapp. 

26.06.  Kiermes zu Bëschdref 

29.06.  Héichfest vun den Apostelfürsten Péitrus a Paulus, Haaptpatréiner  

vun der Kierch vun Téinten 

30.06.  Hl. Donatus, Patréiner vun der Kierch vu Rued/Äisch &  

Niewepatréiner vun der Kierch vun Habscht 

03.07.  Kleng Kiermes zu Téinten. 

10.07.  Kiermes zu Habscht.  

17.07.  Kiermes zu Rued/Äisch. 

23.07.  Kierchweifest zu Äischen. 

31.07.  Anekiermes (kleng Kiermes) zu Sëll. 

01.08.  Petri Ketten, Haaptpatréiner vun der Kierch zu Äischen.  

07.08.  Kiermes zu Äischen. 

10.08.  Hl. Laurentius, Niewepatréiner vun der Kierch vu Biissen. 

15.08.  Héichfest Mariä-Himmelfaahrt, Titelfest vun der Kierch vu Sëll. 

16.08.  Hl. Rochus, Niewepatréiner vun der Kierch vu Simmer. 

21.08.  Kiermes zu Simmer. 

24.08.  Kierchweifest zu Simmer. 

28.08.  Familljesonndeg zu Bruch (kleng Kiermes). 

08.09.  Fest vun der Gebuert vu Maria, Haaptpatréinesch vun der Kierch vu  

Béiwen/Atert.& Kiermes  

11.09.  Kiermes zu Béiwen/Atert. 

14.09.  Fest Kräizerhéichung, Titelfest vun der Kapell um Biisser Wobierg. 

15.09.  Mater Dolorosa, Patréinesch vun der Renterter Kapell (Äischen). 

17.09.  Liichterprëssessioun a Pilgermass op Rentert. 

25.09.  Kiermes zu Téinen. 

02.10.  Kiermes zu Sëll & Rouchidag zu Biissen. 

13.10.  Kierchweifest zu Gräisch. 

01.11.  Allerhellgen. 

02.11.  Allerséilen. 

03.11.  Hl. Hubertus, Duerfpatréiner vu Sëll. 

06.11.  Kiermes zu Huelmes. 

07.11.  Fest vum hl. Willibrord, 2. Landespatréiner a Schutzpatréiner eiser  

11.11.  Hl. Martin, Haaptpatréiner vun der Kierch vu Simmer 

13.11.   Kiermes zu Bruch an zu Kaalmes. 

20.11.  Christkinnekssonndeg. 

25.11.  Hl. Katharina, Niewepatréinesch vun der Kierch zu Bëschdref. 

27.11.  Éischten Advent. 

04.12.  Hl. Barbara, Niewepatréinesch vun der Kierch vu Bëschdref. 

06.12.  Hl. Nikloos, Haaptpatréiner vun der Kierch vun Habscht & Niewe- 

patréiner vun der Kierch vu Bëschdref. 

08.12.  Héichfest vun der Immaculata. 

24.12.  Hellger Owend. 

25.12.  Chrëschtdag. 

26.12.  Fest vum hl. Stephanus, Haaptpatréiner vun der Kierch zu Biissen. 

27.12.  Hl. Johannes den Evangelist, Niewepatréiner vun der Kierch vu  

  Bëschdref. 

31.12.  Sylvester. 

